
1. Introdución

A presente programación didáctica, elaborada para a materia de Proxecto Competencial do 3º curso da ESO, ten
como referencia o currículo que marca o Decreto 156/2022 do 15 de setembro, polo que se establecen a ordenación
e o currículo da educación secundaria obrigatoria na Comunidade Autónoma de Galicia. Para a elaboración das
unidades didácticas que desenvolverá a programación tívose como referencia un currículo no que se propón o
obxectivo do desenvolvemento das competencias transversais mediante a realización de proxectos significativos para
o alumnado e a  resolución colaborativa de problemas,  reforzando a autoestima,  a  autonomía,  a  reflexión e  a
responsabilidade.  Este  proxecto,  ademáis,  pódese  caracterizar  como  un  proxecto  interdisciplinar  que  é
posible realizar en colaboración con distintos axentes sociais.
Outro  aspecto  que  foi  tido  en  conta  á  hora  de  deseñar  a  presente  programación  foi  o  centro  no  que  se  ía
implementar: as características do mesmo, as do seu alumnado e o seu entorno. Esta programación didáctica está
pensada para ser levada á práctica no IES Porto do Son, situado no lugar das Laxes, arredado uns dous mil metros da
capital do Concello. O centro presenta unha conflitividade baixa e, desde o punto de vista cultural e lingüístico,
destaca máis pola uniformidade que pola diversidade. O ambiente de traballo é bo, a comunicación entre alumnado e
profesorado fluída, e os resultados académicos mellorables. É o único IES do Concello: a dispersión da poboación ao
longo da liña de costa impide a formación de comunidades amplas.  Porén,  pola mesma razón,  posibilita  unha
identificación moi intensa dos alumnos/as coas súas pequenas comunidades rurais e vilegas.
O  Concello de Porto do Son conta con 9171 habitantes, a súa idade media ronda os 47 anos e perde poboación cada
ano. Na comarca, a temporalidade, precariedade e baixa cualificación debuxan o perfil laboral. Os meses de verán
duplican a contratación dos meses de inverno; a contratación indefinida é, para as mulleres, ca. do 10,7%; e, para os
homes, ca. de 18,6%. Dito doutra maneira, a contratación a tempo parcial ou temporal é aproximadamente dun 80%.
A maior demanda laboral é a de persoal de limpeza, dependentes, fábricas de conserva, peóns… Apenas ningunha
demanda laboral supón unha formación máis alá do certificado de escolaridade ou a ESO. No emprego predomina o
sector servizos, que triplica calquera dos demais sectores (primario ou secundario). Apenas hai poboación estranxeira
(1,3%), de aí que factores moi relevantes noutros IES como a interculturalidade sexan case irrelevantes. 
O IES mantén unha boa relación co Concello e as institucións dependentes da Xunta de Galicia ou do Estado, e polas
dúas partes téntase manter uns contactos fluídos e produtivos. A relación con sociedades culturais é escasa. O
mesmo se pode dicir das entidades económicas ou institucionais. Por outra parte, hai entidades necesarias que
simplemente non existen: por exemplo unha asociación de antigos alumnos, o que contrasta coa boa predisposición
destes a colaborar individualmente cando son requiridos.  En resumo, a falla de tecido social  e asociacionismo
repercute no propio IES coa escasa participación das nais e pais; esta tendencia á inacción proxéctase no propio
alumnado, renuente a tomar a iniciativa na proposta de actividades, na participación nos órganos de goberno ou na
sindicación do estudantado.
As nais e pais do alumnado sitúanse maioritariamente entre os 40-50 anos de idade. Apenas un 2% exerce profesións
liberais. O 65% ten estudos básicos ou ningún; o 12 %, universitarios. O uso exclusivo do galego situase no 50%
fronte a un uso exclusivo do castelán do 10%. A actitude ante o idioma galego é positiva en todos os parámetros. Se
tomamos os índices de lectura como un marcador cultural, a situación non é boa: apenas se adquiren libros, e so un
10% recoñece facer uso da biblioteca pública e un 70% afirma que nunca vai a biblioteca. A intervención en actos
culturais  é  esporádica  e  azarosa;  non  responde a  un  patrón  de  atención  cultural.  A  lectura  ten  unha función
instrumental: está vinculada ao traballo ou a comunicación social, e raramente é formativa ou estética. Un 7% non
ten acceso a web, e o uso da web e maioritariamente distractivo; a conectividade, ancho de banda, é baixa.
Aínda que non se recoñecen necesitados, algúns dos alumnos/as viven apenas co necesario. Certa porcentaxe, entre
o 3% e 7%, non dispón de ordenador ou conexión web, e está ben lonxe dos estándares urbanos en banda ancha.
Polo contrario, certa cultura tradicional ligada ás comunidades rurais e mariñeiras perdura neles; esa autenticidade é
un dos seus grandes valores colectivos; pero non por iso son alleos á cultura xuvenil urbana que lles chega filtrada
polas canles e redes sociais: instagram, youtubers, facebook, etc.
No ámbito sociolingüístico reprodúcense os esquemas familiares: uso maioritario do galego e boa predisposición ao
seu uso escolar. No ámbito cultural hai unha dificultade evidente no acceso a bens culturais, e certa falta de hábito
no uso dos existentes. Sería acertado dicir que a unha sociedade con usos culturais moi ligados á tradición do lugar
se superpón a omnipresenza da web, vía móbil especialmente, e das suas modas globalizadas, que veñen ser o seu
verdadeiro formador xeracional e son fonte ou potenciador habitual de conflitos. Entre os dous estremos sobreviven
as agrupacións musicais, culturais e deportivas e as estruturas do estado.
Por último, é importante sinalar a relación entre o alumnado que entra ao IES e o que remata Bacharelato. O dato é
relevante se pensamos que a posibilidade de formación profesional debe producirse necesariamente fora do Concello.
A escasa preparación solicitada nos empregos xerados no lugar non son precisamente un incentivo para o estudo. Co
cal volvemos a mesma dualidade: o IES debe facilitar una titulación básica na ESO destinada a empregos de baixa

cualificación (os realmente existentes no lugar), ao mesmo tempo que forma alumnado capaz de competir con éxito
no ámbito universitario ou nas FPs de grado medio e superior.  Nese sentido,  observamos como o bacharelato
científico-tecnolóxico, competencias STEM) tende a ser maioritario.
Esta preferencia ven ligada inevitablemente ás perspectivas laborais que os medios debuxan. A palabra “sair” é
esencial  no vocabulario educativo de Porto do Son e o IES e a única porta. As necesidades formativas do noso
alumnado teñen que ver coa falta de tradición académica no concello. Poucos, en termos xeracionais, foron os
alumnos e as alumnas que remataron os estudos universitarios; e deses poucos, apenas ningún voltou para residir no
concello. É evidente que isto afecta ao saber facer, ao como se fai para estudar. Moitas nais e pais delegan esta
función de acompanamento nas academias, e iso no mellor dos casos. A falta de rutinas de estudo, a non valoración
exemplar do saber, da cultura, da lectura, explican, en moitos casos, as carencias do alumnado. Non hai unha
educación no exemplo, ainda que sí a haxa nas boas intencións.
Todo o anterior explica que se perciba certo fatalismo ou pasividade difusa; a miúdo o estudo no IES vese como un
trámite intermedio entre a infancia e o mundo laboral, como se o propio estudo, o enriquecemento cultural e a
formación do carácter non fosen un fin en si mesmos. En xeral, o IES e ben valorado e sobre esa percepción debe
asentarse calquera proxecto de futuro. De todo o cal se deriva un corolario: a necesidade dun forte compromiso –
implicación, acompañamento, etc. social– do IES. Unha triste realidade faise evidente: instruímos para a emigración,
pois  os  nosos alumnos de “éxito”  deveñen emigrantes.  De aí  que o IES se sinta dun xeito  ambivalente e moi
emocional: por unha parte é unha esperanza, unha “saída”; e, por outra, é una institución desconectada da realidade
laboral e social do Concello.
 
 

2. Obxectivos e súa contribución ao desenvolvemento das competencias

Obxectivos CCL CP STEM CD CPSAA CC CE CCEC

OBX1  -  Deseñar  un  plan  de  traballo  para  a
realización  dun proxecto  ou  a  resolución  dun
problema a través da definición de obxectivos e
das accións para acadalos,  tendo en conta as
necesidades da contorna.

1 1 1-5 3 1-2-3

OBX2  -  Desenvolver  o  proxecto  segundo  a
p l a n i f i c a c i ó n  p r e v i s t a  m o b i l i z a n d o
conxuntamente as competencias transversais
que se requiran.

1-3 5 3 1-3 2 3

OBX3 -  Presentar  os  resultados  asociados  ao
proxecto competencial  empregando dun xeito
respectuoso  estratexias  e  ferramentas  de
comunicación adecuadas cunha linguaxe verbal
e  corporal  positiva,  control  das  emocións
negativas e, de ser o caso, co uso de recursos
informáticos e audiovisuais.

1-5 3 3 2-3 1-3 3-4

Descrición:

As competencias poden entenderse como unha combinación de coñecementos, capacidades e actitudes, nas que os
coñecementos se compoñen de feitos e cifras, conceptos, ideas e teorías que xa están establecidos e apoian a
comprensión dunha temática concreta. As capacidades enténdense como a habilidade para realizar procesos e
utilizar os coñecementos existentes para obter resultados. As actitudes describen a mentalidade e a disposición para
actuar ou reaccionar ante as ideas, as persoas ou as situacións.Nese sentido, as competencias son aquelas que as
persoas precisan para o seu desenvolvemento persoal, para resolver situacións e problemas en distintos ámbitos da
vida,  para  crear  novas  oportunidades  de  mellora,  así  como  para  desenvolver  a  súa  socialización,  lograr  a
continuidade do seu itinerario formativo, e inserirse e participar activamente na sociedade na que vivirán e no
coidado da contorna natural e do planeta. Estas competencias desenvólvense cunha perspectiva de aprendizaxe

permanente, desde a primeira infancia ata a vida adulta, e mediante a aprendizaxe formal, a non formal e a informal
en todos os contextos, incluídos a familia, o centro educativo, o lugar de traballo, a contorna e outras comunidades.

3.1. Relación de unidades didácticas

Descrición 3º
trim.

% Peso
materia

1º
trim.Título 2º

trim.
Nº

sesiónsUD

XO Partido político 1: fundación.1 10
Investigación sobre as distintas tendencias
políticas. Elección do nome do partido,
siglas e deseño dun logo. Inicio da
redacción do programa do Partido Político.

30

O Partido político 2: programa e
publicidade. X2 10

Redacción do programa do Partido Político.
Elección dun candidato á Presidencia.
Deseño da campaña  e elaboración dun
vídeo publicitario.

30

X
Partido político 3: presentación,
debate entre os candidatos e
eleccións.

3 15
Presentación pública dos partidos.
Visionado dos vídeos publicitarios. Debate
entre os candidatos dos partidos.

40

3.2. Distribución currículo nas unidades didácticas

1

Título da UDUD

O Partido político 1: fundación.

Duración

10

Criterios de avaliación %Mínimos de consecución IA

TI 100

CA1.1 - Recoñecer a importancia da temática do
proxecto que se pretende abordar.

Recoñecer a importancia da participación
cidadán na política e coñecer as principais
tendencias ideolóxicas.

CA1.2 - Identificar e determinar os recursos e
materiais necesarios para a realización do proxecto.

Seleccionar os recursos e os materiais
mínimos para a realización do proxecto.

CA1.3 - Identificar, seleccionar e analizar a
información que se precisa.

Identificar, seleccionar e analizar a
información necesaria para a fundación
do Partido. Presentar e explicar o nome
do partido, siglas e logo.

CA1.4 - Realizar a secuencia e a temporalización das
actuacións necesarias para a execución do proxecto.

Ser capaz de temporalizar e planificar
cada un dos pasos que require o
proxecto.

CA1.5 - Prever as incidencias que se poidan producir
no desenvolvemento das actuacións do proxecto e
propoñer posibles solucións a estas.

Ser capaz de adiantarse a incidencias que
poidan xurdir como desacordos dentro do
grupo, participantes que non presentan o
traballo que se comprometeron a realizar,
etc.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

29/02/2024 22:37:31 Páxina 12de5



Contidos

- Procura e selección de información relacionada cos proxectos.

- Planificación: secuenciación e temporalización.

2

Título da UDUD

O Partido político 2: programa e publicidade.

Duración

10

Criterios de avaliación %Mínimos de consecución IA

TI 100

CA2.1 - Executar as actuacións asociadas coa
secuencia e a temporalización prevista.

Executar as actuacións planificadas.

CA2.2 - Aplicar os coñecementos axeitados e
mobilizar as competencias cos niveis de calidade
requiridos.

Aplicar os coñecementos axeitados.

CA2.3 - Empregar, de ser o caso, os recursos e
materiais previstos para a execución das actuacións.

Empregar recursos e materiais
necesarios.

CA2.4 - Resolver, dentro do seu nivel de autonomía,
ou comunicar as incidencias xurdidas durante a
execución das actuacións.

Resolver as incidencias xurdidas.

CA2.5 - Valorar os resultados logrados ao termo da
execución do proxecto.

 Valorar os resultados logrados.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Execución de proxectos: dinámicas e roles.

3

Título da UDUD

Partido político 3: presentación, debate entre os candidatos e eleccións.

Duración

15

Criterios de avaliación %Mínimos de consecución IA

TI 100

CA3.1 - Presentar o proxecto realizado e, de ser o
caso, os produtos finais obtidos.

Presentación do partido político. Debate
entre os candidatos.

CA3.2 - Empregar unha linguaxe verbal con
corrección e claridade, para enxalzar a expresividade
e eficacia do discurso.

Empregar unha linguaxe verbal con
corrección e claridade.

CA3.3 - Empregar unha linguaxe corporal e a
presenza escénica como códigos comunicativos para
enxalzar a expresividade e eficacia do discurso.

Empregar unha linguaxe corporal e a
presenza escénica axeitadas.

Criterios de avaliación %Mínimos de consecución IA

CA3.4 - Potenciar as emocións positivas na
exposición e controlar, de ser o caso, a conduta
asociada ás emocións negativas.

Potenciar as emocións positivas na
exposición.

CA3.5 - Empregar recursos dixitais, audiovisuais ou
plásticos como apoio na presentación do proxecto.

Empregar recursos dixitais na
presentación do proxecto.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Presentación de proxectos: a expresión verbal e corporal; control das emocións e da conduta.

- Uso de recursos dixitais, audiovisuais ou plásticos de apoio á comunicación para a presentación do proxecto.

4.1. Concrecións metodolóxicas

O presente proxecto pretende acadar o desenvolvemento no alumnado dunha actitude responsable e crítica a partir
da toma de conciencia das problemáticas ás que se enfrontan a sociedade e as persoas que nela conviven, tanto
desde unha visión sistémica, local e global, como desde a reflexión crítica sobre os factores internos e externos que
inciden nela, asumindo a responsabilidade persoal na procura de solución para estas (programa político do Partido).
Neste sentido, o proxecto que se presenta pretende ser significativo e desenvolvese en contextos reais que permiten
ao alumnado experimentar  e  vivenciar  o  proxecto,  ter  tempos  e  espazos  de  protagonismo,  así  como obter  o
recoñecemento da súa valía persoal e das súas contribucións aos diferentes grupos nos que desenvolva a actividade,
reforzando así a autoestima, a autonomía, a reflexión e a responsabilidade. O proxecto da fundación do Partido
político  contribúe  tanto  ao  coñecimento  do  contexto  político  do  alumno/a  ao  investigar  os  partidos  políticos,
sindicatos e outras formacións sociais que hai no seu Axuntamento ou Concello, como o autocoñecemento, dado que
presumiblemente o alumno/a irá decantándose por unha ou outra posición politica á medida que aumente o seu
coñecemento das distintas tendencias políticas. 
As actividades que se propoñen diríxirense a reforzar os aspectos máis transversais do currículo, favorecendo a
interdisciplinariedade, a conexión entre os diferentes saberes e a mobilización conxunta das competencias necesarias
para utilizar o razoamento lóxico e analizar e axuizar criticamente os problemas sociais e históricos. No noso caso, os
saberes movilizados asócianse con disciplinas como la Lingua e Literatura castelá e galega (expresión oral e escrita,
comprensión da información, redacción do programa electoral,...), a Historia e a Xeografía (reparto de espazos e
lugares, momentos históricos importantes no Concello, festas, etc....),  a Economía (deseño dos Presupostos do
Estado, impostos, salarios mínimos, prezos...),  Matemáticas (reconto de votos,  lei  D´Hondt,  porcentaxes, etc.),
Educación Plástica e Visual (deseño do logo e presentación do proxecto), Filosofía (posición política respecto a
cuestións de carácter ético e político, e a importancia da politica para a organización da vida social), Tecnoloxía e
Dixitalización (búsquedas de información en rede, presentación dixital do proxecto, deseño online do logo), etc.
A realización do proxecto contribuirá á alfabetización informacional e dixital, empregando destrezas e habilidades na
procura e na selección de información (páxinas web dos distintos partidos, publicidade na rede, entrevistas en
Youtube,  etc.),  o  uso  ético  desta  e  a  xeración  de  contidos,  introducindo  as  tecnoloxías  da  información  e  da
comunicación como ferramentas de documentación e comunicación (organización da campaña publicitaria grabando
un vídeo promocional, diseño dun logo online, etc.) que permitan ao alumnado almacenar, organizar, transferir e
presentar o traballo elaborado ao longo do curso acerca do seu Partido político.
Impulsarase o traballo cooperativo distribuindo aos alumnos en pequenos grupos (Partido político) que lles permita a
análise,  a  expresión e a interpretación de pensamentos,  sentimentos e feitos  en distintos contextos sociais  e
culturais, así como o uso da linguaxe para regular a conduta e relacionarse coas demais persoas. O proxecto de
fundación dun Partido Político sevirá para potenciar a axuda mutua e o traballo colaborativo co que, a través da
comunicación oral, o diálogo e a interacción entre o alumnado, se contribuirá a desenvolver a competencia para
participar activamente nun equipo, a análise e a reorganización das propias ideas, o respecto crítico a outros puntos
de vista, o recoñecemento dos propios valores e das propias limitacións, a adaptación ás necesidades colectivas e a
solidariedade, a asunción de responsabilidades e o respecto ás normas acordadas.  O carácter colectivo do proxecto
buscará a inclusión do alumnado, desenvolvendo empatía e xenerosidade. A este respecto cabe siñalar que os grupos

estarán conformados respetando as propostas de organización do alumnado. 
Empregaranse distintos métodos que terán en conta as diferentes capacidades de organización, autonomía e os
diferentes ritmos de aprendizaxe do alumnado,  intentanto favorecer a capacidade de aprender por si mesmos. Estes
métodos deben fundamentarse na relación entre o progreso persoal e o académico, porque equilibrio afectivo e
aprendizaxe van unidos e fortalécense mutuamente. A proposta de fundación do Partido político pretende favorecer
que se  integren na vida  cotiá  do  alumnado o  coñecemento  de principios,  valores  e  estratexias  de  regulación
emocional, contribuíndo así á súa incorporación á vida adulta de maneira satisfactoria, desenvolvendo a capacidade
de asumir os seus deberes e defender os seus dereitos, exercer a cidadanía activa e desenvolver unha aprendizaxe
permanente ao longo da vida. 
Na aula intentará crearse un clima emocional de confianza, respeto e seguridade que facilite que, progresivamente, o
alumnado acepte a incerteza como unha oportunidade para articular respostas máis creativas, e reforce as súas
emocións positivas, aprendendo a manexar a ansiedade e a controlar as condutas asociadas ás emocións negativas,
evolucionando desde unha posible falta de confianza inicial ata a satisfacción que supón ter a oportunidade de
presentar en público as propias ideas e opinións.

4.2. Materiais e recursos didácticos

Denominación

Caderno

O espazo habitual no que se desenvolverá o proxecto consiste nunha aula convenientemente equipada cun encerado
dixital e outro tradicional, dispoñendo o alumnado de pupitres individuais, o que facilitará os necesarios cambios na
súa distribución para o traballo grupal. O ideal para desenvolver o proxecto é realizar as sesións de recopilación de
información na Aula de Informática, dado que a maior parte da información atópase na rede, tanto no relativo ás
cuestións de fondo (programas políticos) como ás de forma (por exemplo, hai páxinas nas que poderían deseñar o
logo do Partido). No caso de que esto non fose posible por un elevado grado de ocupación da Sala de Informática,
poderíase organizar o uso por turnos do ordenador da súa aula. Outro modo de conseguir esta información, aparte
das posibilidades que o alumnado teña na casa, é facer uso da Biblioteca do centro, realizar entrevistas a profesores
das distintas materias, a cargos políticos do seu Axuntamento, usar materiais colgados na Aula Virtual, etc.

5.1. Procedemento para a avaliación inicial

Ao inicio de curso, nas primeiras sesións, realizarase unha proba inicial  de carácter oral e escrito baseada nas
competencias clave . O seu obxectivo é facilitar información sobre distintos aspectos do alumnado, tales como
posibles dificultades de aprendizaxe ou capacidades por riba da media do grupo. Dita información servirá para
programar as adaptacións precisas, así como as actividades de reforzo e ampliación no caso de ser necesarias. En
función dos resultados obtidos, e sempre coa intervención do Departamento de Orientación, levaranse a cabo as
medidas de atención pertinentes.

5.2. Criterios de cualificación e recuperación

Unidade
didáctica

Peso UD/
Tipo Ins.

UD 1

30

UD 2

30

UD 3

40

Total

100

Táboa de
indicadores 100 100 100 100

Pesos dos instrumentos de avaliación por UD:

A avaliación será continua, formativa e integradora. Entre os procedementos de avaliación destacan os seguintes:
- PRIMEIRA AVALIACIÓN: Presentación oral/escrita e explicación en clase do traballo realizado no primeiro trimestre
(información recopilada, nome do partido, siglas do partido, logo do partido...).
- SEGUNDA AVALIACIÓN: Presentación oral/escrita e explicación en clase do traballo realizado no segundo trimestre.
Vídeos promocionais, entrevistas..., e a información recpilada, organizada e estructurada como programa do Partido
Político.
- TERCEIRA AVALIACIÓN: Presentación pública dos partidos: explicación do programa político. Visionado dos vídeos
publicitarios. Debate entre os candidatos dos partidos. 
Como instrumentos de avaliación,  poderán empregarse distintas  listas  de cotexo e/ou rúbricas  asociadas aos
anteriores procedementos. Nestas rúbricas avaliaranse aspectos de traballo cooperativo, desempeño de rol concreto,
realización de tarefas individuais, grado de consecución dos obxetivos propostos, grado de axuste dos produtos
acadados aos estándares establecidos, coordinación entre os membros do grupo, etc.
A nota ordinaria en xuño virá dada pola media aritmética das notas das avaliacións parciais.

Criterios de cualificación:

Criterios de recuperación:

No caso de que un alumna/o non realice as tarefas asignadas e non coopere adecuadamente no grupo de traballo
dificultando incluso o desenvolvemento do proxecto, terá que presentar todas as tarefas e activiades non realizadas
para poder recuperar a avaliación.  A nota que acade según a correpondente táboa de indicadores representará a
nota da avaliación parcial correspondente.
De igual xeito, no caso de que unha alumna/o teña dúas avaliacións suspensas, deberá presentar todas as tarefas e
actividades non realizadas durante o curso a final de curso. De non ser o caso, teráse que presentar a una proba final
tipo test de respota única sobre aspectos do proxecto traballados durante o curso. 

5.3. Procedemento de seguimento, recuperación e avaliación das materias pendentes

O Departamento de Filosofía deseña un programa de reforzo individualizado para os alumnos que poidan ter esta
materia pendente. 

6. Medidas de atención á diversidade

As medidas de atención á diversidade pretenden atender ao principio de inclusión educativa. Isto supón recoñecer a
lexitimidade das diferenzas de todas os individuos, asumíndoas como un valor que enriquece o contexto educativo.
Este principio establece que todo o alumnado, sexa cal sexa a súa condición persoal, pode aprender que a súa
contorna educativa ofrece condicións necesarias de acceso e outorga experiencias de aprendizaxe significativas para
todos e todas. Neste sentido, faise preciso establecer medidas, metodoloxías e compoñentes que permitan ao
profesorado abordar con garantías a diversidade das súas aulas. O plan de atención concretarase nos seguintes
elementos:
1. Combinación de metodoloxías e fíos condutores do proxecto competencial,  vinculados ao desenvolvemento
emocional do alumnado e á súa integración no seu grupo. Uso de métodos diferenciados que teñan en conta os
diferentes ritmos de aprendizaxe do alumnado e favorezan a capacidade de aprender por si mesmo.
2. Diversidade de agrupamentos e tarefas propostos, articulación de itinerarios diferenciados e combinación de
linguaxes e soportes orientados a satisfacer as esixencias de aprendizaxe de cada alumno ou alumna e a permitir o
seu desenvolvemento individual. No caso de que un alumno/a non esté por algún motivo traballando no seu grupo,
será cambiado de grupo con fin de facilitar o proceso de ensino-aprendizaxe.
3. Realización de proxectos significativos para o alumnado. O deseño de tarefas do proxecto competencia está
basado en contextos auténticos e recoñecibles para resultar significativos. Alén diso, o traballo colaborativo en
proxectos  potencia  que  cada  adolescente  teña  os  seus  tempos  e  os  seus  espazos  de  protagonismo  e  o
recoñecemento da súa valía persoal e da súa capacidade de contribuír a desenvolver a actividade, reforzando así a
autoestima, a autonomía, a reflexión e a responsabilidade.
4. O traballo cooperativo, coa proposta de tarefas de comprensión e produción oral nas que o alumnado debe regular
a súa conduta, a súa expresión e a súa capacidade para relacionarse cos demais. A través do diálogo e da interacción
entre o alumnado, contribuirase a desenvolver a capacidade de participar activamente nun equipo, a reflexión sobre
as propias ideas, o respecto crítico a outros puntos de vista, o recoñecemento dos propios valores e limitacións, a

adaptación ás necesidades colectivas, a asunción de responsabilidades e o respecto ás normas acordadas. 
5. A resolución de problemas e conflitos en colaboración e a toma de decisións baseadas en xuízos morais, co fin de
contribuír á adquisición das competencias necesarias para seguir os procesos de pensamento, utilizar o razoamento e
analizar criticamente os problemas sociais
Para aqueles alumnos que o necesiten, están previstas actividades de reforzo e actividades de ampliación. Durante
as primeiras semanas de clase, en coordinación co equipo de orientación e familias, recollerase información acerca
do alumnado con necesidades específicas de apoio educativo (ACNEAE), que presenten necesidades educativas
especiais (NEE), dificultades específicas de aprendizaxe (DEA). Transtorno por Déficit de Atención e Hiperactividad
(TDAH),  altas  capacidades intelectuais, alumnado de incorporación tardía,  esté en situación de vulnerabilidad
socioeducativa e/ou cultural, entre outros,... Para os alumnos/as con Necesidades Específicas de Apoio Educativo
serán deseñadas actividades que faciliten o desempeño do seu rol  no proxecto e no grupo.  Do mesmo modo,
prestaráselle unha maior atención na aula e nas posibles actividades que poidan realizarse fóra da aula, estando
pendentes en todo momento do seu desempeño así como da consecución das súas tarefas individuais. 
 

7.1. Concreción dos elementos transversais

UD 1 UD 2 UD 3

ET.1 - Comprensión da
Lectura X X X

ET.2 - Expresión oral e escrita X X X

ET.3 - Comunicación
Audiovisual X X X

ET.4 - Competencia dixital X X X

ET.5 - Emprendimento social
e empresarial X X X

ET.6 - Fomento do espírito
crítico e científico X X X

ET.7 - Educación emocional e
en valores X X X

ET.8 - Igualdade de xénero X X X

ET.9 - Creatividade X X X

Observacións:
No deseño de actividades á hora de traballar en grupo:
- Fomentaranse de maneira transversal a igualdade entre mulleres e homes, a educación para a saúde, incluída a
afectivo-sexual, a formación estética, a educación para a sustentabilidade e o consumo responsable, o respecto
mutuo e a cooperación entre iguais.
- Promoverase a aprendizaxe da prevención e da resolución pacífica de conflitos en todos os ámbitos da vida
persoal, familiar e social, así como dos valores que sustentan a liberdade, a xustiza, a igualdade, o pluralismo
político, a paz, a democracia, o respecto polos dereitos humanos e o rexeitamento da violencia terrorista, a
pluralidade, o respecto polo Estado de dereito, o respecto e a consideración polas vítimas do terrorismo, e a
prevención do terrorismo e de calquera tipo de violencia.
- Evitaranse os comportamentos, os estereotipos e os contidos sexistas, así como os que supoñan discriminación
por razón da orientación sexual ou da identidade de xénero.

7.2. Actividades complementarias

Actividade Descrición 1º
trim.

2º
trim.

3º
trim.

Investigación para o programa políticoEntrevista a algún representante político
local X X X

Exposición e explicación do proxecto á comunidade.Exposición de carteis no IES e/ou difusión
do proxecto na radio do IES X X X

Observacións:
Propomos como actividades complementarias as dúas indicadas, se ben a súa realización quedará en mans da
vontade e posibilidades do alumnado. Serán tidas en conta todas actividades complementarias que o alumnado
poida ir propoñendo ao longo do curso a medida que vai desenvolvendo o proxecto.

8.1. Procedemento para avaliar o proceso do ensino e a practica docente cos seus indicadores
de logro

Indicadores de logro

Adecuación da programación didáctica e da súa propia planificación ao longo do curso académico

Adecuación á temporalización das unidades didácticas

Metodoloxía empregada

Adecuación do nivel de dificultade ás necesidades do alumnado

Organización xeral da aula e o aproveitamento dos recursos

Utilización de distintas estratexias metodolóxicas en función das unidades didácticas

Medidas de atención á diversidade

Toma de medidas de atención á diversidade para atender ao alumnado con NEAE no deseño das actividades

Eficacia dos programas de apoio, reforzo, recuperación, ampliación

Clima de traballo na aula

Participación activa de todo o alumnado

Coordinación co resto do equipo docente e coas familias ou as persoas titoras legais

Apoio e implicación por parte das familias no traballo do alumnado

Outros

Utilización dos distintos instrumentos de avaliación

Descrición:

Estes indicadores de logro pretenden avaliar aspectos como a adecuación da proposta educativa ás características do
grupo, a idoneidade das metodoloxías empregadas en cada momento, o grao de participación do alumnado e familias
no proceso de ensino ou a adecuada resposta ás necesidades específicas do alumnado.

8.2. Procedemento de seguimento, avaliación e propostas de mellora

A  principal  referencia  da  que  se  disporá  para  este  procedemento  de  seguimento  e  autoavaliación  será  a
temporalización definida ao inicio do curso, debéndose analizar de xeito periódico se o programado se corresponde
coas necesidades  do  alumnado,  de  modo  que  o  desenvolvemento  das  unidades  didácticas  siga  o  calendario
previsto. O documento elaborado para levar dito seguimento constituirase como un caderno de traballo na aula.
Neste caderno do profesor, reflectirase o desenvolvemento efectivo das sesións, facendo fincapé no aproveitamento
destas e dos recursos dispoñibles.

9. Outros apartados

